ՀԻՄՆԱՎՈՐՈՒՄ
    ՊԵՏԱԿԱՆ ԳՈՒՅՔ ՕՏԱՐԵԼՈՒ ՄԱՍԻՆ
  ՀՀ կառավարության որոշման նախագծի 

Ներկայացված նախագծով առաջարկվում է ՀՀ ՏԿԵՆ Պետական գույքի կառավարման կոմիտեին (այսուհետ՝ Կոմիտե) ամրացված քաղաք Երևան, Արաբկիր Կոմիտասի պողոտա 49/3 հասցեում գտնվող 15 102.5 քառ. մետր մակերեսով շենքը և դրա օգտագործման ու սպասարկման համար հատկացված 0.618758 հեկտար մակերեսով հողամասը (այսուհետ՝ Գույք, անշարժ գույքի նկատմամբ իրավունքների պետական գրանցման թիվ 17012022-01-0174) օտարել մրցույթով։
Հայաստանի Հանրապետության կառավարության 1998 թվականի մարտի 27-ի N 209 որոշմամբ սահմանված կարգով՝ 2023 թվականի ապրիլի 29-ի դրությամբ Գույքի գնահատված արժեքը կազմել է 4 967 800 000 ՀՀ դրամ, ներառյալ  Գույքի զբաղեցրած, օգտագործման ու սպասարկման համար հատկացված հողամասի շուկայական արժեքին մոտարկված կադաստրային արժեքը` 560 767 381 ՀՀ դրամ,
Մրցույթով օտարման ենթակա Գույքի վաճառքի նվազագույն գինը սահմանվել է գնահատված արժեքի 100 տոկոսի չափով՝ 4 967 800 000 ՀՀ դրամ։
[bookmark: _GoBack]Հաշվի առնելով Գույքի գնահատված արժեքի մեծությունը՝ նախագծով սահմանվել է, որ մրցույթի հայտատուների կողմից գույքի համար առաջարկվող գինը կարող է վճարվել ինչպես մեկ տարվա ընթացքում՝ այնպես էլ միանվագ։
Նախագծով սահմանվել է նաև, որ մրցույթի արձանագրությունը ստանալուց հետո մեկամսյա ժամկետում Գնորդի կողմից գույքի վաճառքի գինը վճարելու առաջարկի դեպքում՝ որոշմամբ կիրառված կշռային գործակիցների արդյունքում հաշվարկված միավորների հանրագումարի մեծությանը կգումարվի հանրագումարի 20 տոկոսի չափով միավոր։
 Գույքից անհատույց օգտագործման իրավունքով տարածքներ են տրված «Ներդրումների աջակցման կենտրոն» հիմնադրամին, «Նորամուծության և ձեռներեցության ազգային կենտրոն» պետական ոչ առևտրային կազմակերպությանը, ինչպես նաև առկա է գործող վարձակալության իրավունք, ուստի նախագծով սահմանվել է նաև, որ որոշումն ուժի մեջ մտնելուց սկսած 9-ամսյա ժամկետում Կոմիտեն ՀՀ էկոնոմիկայի նախարարության հետ համատեղ կձեռնարկեն միջոցներ Գույքն օգտագործողներից ազատելու, որից հետո միայն այն կհանձնվի գնարդին։  
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Քաղաք Երևան, Արաբկիր Կոմիտասի պողոտա 49/3 հասցեում գտնվող անշարժ գույքի օտարումը բխում է ՀՀ կառավարության 2021-2026թթ. ծրագրի պահանջներից։
«ՊԵՏԱԿԱՆ ԳՈՒՅՔ ՕՏԱՐԵԼՈՒ ՄԱՍԻՆ» ՀՀ կառավարության որոշման նախագծի ընդունման արդյունքում նախատեսվում է Հայաստանի Հանրապետության պետական բյուջե ապահովել լրացուցիչ դրամական մուտքեր։

